
СОВЕТ НА ОПШТИНА БУТЕЛ 
Бр.08-134/2 
 
 

ЗАПИСНИК 
Од петатта седница на Советот на општина Бутел                                                                 

одржана на 26.12.2025 година, со почеток во 10:00 часот 
 

 
 Петатта седница на Советот на општина Бутел се одржа на 26.12.2025 година, во 
салата за седници во општина Бутел.  
 

На седницата присуствуваа советниците: Никола Божиновски, Весна Додевска, 

Оливера Николовска, Цветко Рајевски, Јулијана Спировска, Стефан Трпковски, Никола 

Димитриески, Теодора Спасенцовска – Стојковска, Сашо Тодоров, Љинкест Љумани, 

Сенијат Нухи, Фатмир Исмаили, Арменд Мурсели, Бехар Реџепи, Аљбеса Раман, Џемаиљ 

Зенделовски, Симон Бешлиев и Дарко Димовски. 

Отсутен: Усеин Рамадан 

 
 На седницата исто така присуствуваа и Градоначалникот на општина Бутел, Шефот 

на кабинетот на Градоначалникот г. Горјан Донев, Раководителот на секторот за 

финансиски прашања г. Андреј Димов, Раководителката на секторот за урбанизам, 

комунални дејности, заштита на животната средина и ЛЕР г-ѓа Ана Младеновска и 

преставничката од Одделението за јавни дејности и месна самоуправа г-ѓа Валентина 

Зенговска Стефановска. 

 

Претседателот на Советот г. Никола Божиновски констатираше дека на седницата 

присуствуваат мнозинство на членови и истиот може полноважно да одлучува. 

Претседателот на Советот г. Никола Божиновски ги стави на гласање Записниците 
од 2-та, 3-та и 4-та седница.  

 
Претседателот на Советот г. Никола Божиновски отвори расправа по Записниците. 
 
За збор се пријави советникот г. Арменд Мурсели и изјави дека има забелешка во 

врска со Записниците, поточно дека увидел одредени грешки, побара да бидат 
искорегирани и упати апел во иднина Записниците да се доставуваат навремено. 

 
Бидејќи не се пријави никој друг за збор Претседателот на Советот г. Никола 

Божиновски ги стави на гласање записниците. 
Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ истите ги 

усвои. 
 

 

 



За седницата беше предложен следниот дневен ред: 

ДНЕВЕН РЕД 

 

1. Предлог – План за измена на Планот на Програмите за развој на општина Бутел за 2026 
година. 

2. Предлог-Програма (Ј) - Комунални дејности на Општина Бутел за 2026 година.  
3. Предлог-Програма (Ф) - Урбано планирање на Општина Бутел за 2026 година.  
4. Предлог-Програма за работа во областа на располагањето со градежно земјиште во 

сопственост на Република Северна Македонија на Подрачјето на Општина Бутел за 
2026 година. 

5. Предлог-Програма (Р) - Заштита на животната средина и природа на Општина Бутел  
за 2026 година. 

6. Предлог-Програма (Г) - Локален економски развој на Општина Бутел за 2026 година.  
7. Предлог-Програма (К) - Култура на Општина Бутел за 2026 година.  
8. Предлог-Програма (Л) - За спорт и рекреација на Општина Бутел за 2026 година.  
9. Предлог-Програма за активности на Општина Бутел во областа на еднаквите можности 

за 2026 година. 
10. Предлог-Буџет на Општина Бутел за 2026 година. 
11. Предлог-Одлука за извршување на Буџетот на Општина Бутел за 2026 година. 
12. Предлог-Одлука за утврдување на вредноста на бодот на платите на 

административните службеници за 2026 година. 
13. Предлог-Одлука за утврдување на вредноста на бодот за пресметување на платите на 

давателите на јавни услуги и на директорот на ЈОУДГ„11 Октомври“, во Општина Бутел 
за 2026 година. 

14. Предлог - Инвестициона Програма за јавно осветлување на Општина Бутел и работа 
на „ЈКП Бутел“  за 2026 година. 

 
Претседателот на Советот г. Никола Божиновски отвори расправа по предложениот 

дневен ред. 
За збор се пријави советникот г. Арменд Мурсели и изјави дека има предлог дневниот 

ред да биде дополнет со точка за видео заспис на седниците, односно да бидат предвидени 
средства за таа намена. Исто така  побара  веб страницата на општина Бутел да биде и на 
албански јазик.  

 
Претседателот на Советот г. Никола Божиновски му посочи на советникот дека 

средствата предвидени за видео записи на седниците,  г. Андреј кога ќе го образложува 
буџетот ќе ги образложи. 

 
Бидејќи не се пријави никој друг за збор Претседателот на Советот г. Никола 

Божиновски го стави на гласање предложениот дневен ред. 
Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ истиот го 

усвоија. 
 
По првата точка од дневниот ред Предлог – План за измена на Планот на 

Програмите за развој на општина Бутел за 2026 година, збор и беше даден на 
Претседателката на комисијата за финансирање, буџет и ЛЕР, г-ѓа Оливера Николовска да 
даде извештај по оваа точка. 

 



Советничката истакна дека комисијата за финансии ја разгеда Предлог – Планот за 

измена на Планот на Програмите за развој на општина Бутел за 2026 година и го доставува 

до Советот да го донесе во продолжениот текст. 

Збор му беше даден на Раководителот на секторот за финансиски пршања г. Андреј 
Димов да даде детално образложение по точката. 

 
Раководителот на секторот за финансиски пршања г. Андреј Димов даде детално 

образложение по Предлог – Планот за измена на Планот на Програмите за развој на 
општина Бутел за 2026 година. 

 
Претседателот на Советот г. Никола Божиновски отвори расправа по првата точка од  

дневниот ред. 
 
За збор се пријави советникот г. Арменд Мурсели и изјави дека има барање во с. 

Љуботен освен улиците 1 и 3 кои не се завршени, во програмата да се додадат и улиците 

2 и 5, исто така побара и истите да бидат проширени со цел да бида спречени собраќајни 

незгоди и доколку е можно да бидат направени тротоари.  

За збор се пријави советничката г-ца Аљбеса Раман и изјави дека во програмата 

недостигаат многу улици и побара што поскоро да бидат направени. Советничката како 

пример ја истакна улицата Александар Бујнов и нагласи дека ќе испраќа фотографии во 

вибер групата од состојбата на улицата. 

Бидејќи никој друг не се пријави за збор Претседателот на Советот г. Никола Божиновски 

ја стави на гласање првата точка. 

Советниците со 12 гласа „ЗА“, 6  „ПРОТИВ“ и нема „ВОЗДРЖАНИ“ истата ја усвоија. 
 

По втората точка од дневниот ред Предлог-Програма (Ј) - Комунални дејности 
на Општина Бутел за 2026 година, збор му беше даден на претседателот на комисијата 
за урбанизам, комунални дејности, заштита на животната средина и ЛЕР г. Никола 
Божиновски да даде извештај по оваа точка. 

 
Советникот истакна дека комисијата за урбанизам ја разгледа  Предлог-Програмата 

(Ј) - Комунални дејности на Општина Бутел за 2026 година и ја доставува до Советот да ја 
донесе во продолжениот текст. 

 
Збор и беше даден на раководителката на секторот за урбанизам, комунални 

дејности, заштита на животната средина и ЛЕР да даде детално образложениое по точката. 
 
Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска даде детално образложение по Предлог-

Програмата (Ј) - Комунални дејности на Општина Бутел за 2026 година. 

Претседателот на Советот г.Никола Божиновски отвори расправа по втората точка 

од дневниот ред. 

За збор се пријави советникот г. Љинкест Љумани и побара објаснување за кои 

улици се прават измените во програмата и кои населби се предвидени. 



Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска ги прочита сите улици кои се предвидени 

во програмата за реконструкција. 

За збор се пријави советникот г. Арменд Мурсели и изјави дека би сакал да истакне, 

дека уличното осветлување во многу населби, вклучувајќи го и с. Љуботен не е во ред, 

односно не се во функција сите светилки. 

За збор се пријави советникот г. Дарко Димовски и изјави дека би сакал да праша во 

врска со потпрограмата Ј4 ставката други договорни услуги, праша за која намена ќе се 

трошат средствата. Второто прашање се однесување за подпрограмата Ј6, изјави дека е 

наведено дека ќе бидат префрлени средства од агенција за патишта па побара 

објаснување за која намена ќе бидат овие средства и која ќе биде сумата која ќе биде 

префрлена. Третото прашање се однесуваше за потпрограмата ЈД прша од сумата што е 

наведена колку проекти можат да се изработат поточно од остатокот на сумата откако ќе 

се издвојат средства за проект и надзор. 

За збор се пријави раководителот на секторот за финансиски праша г. Андреј Димов 

и му даде детално образложение на советникот за финансискиот дел. 

За збор се пријави советничката г-ца Аљбеса Раман и побара објаснување 

наведеното проектирање во програмата, на улици и патишта е во план да се спроведе и 

кој би бил рокот на завршување, односно колку би траел целиот процес на реконструкција 

на улиците. Советничката исто така праша и дали е планирано чистење на реката Серава 

и паркингот наспроти гробиштата Бутел. 

За збор се пријави раководителот на секторот за финансиски праша г. Андреј Димов 

и даде детално образложение на прашањата на советничката. 

Претседателот на Советот г. Никола Божиновски изјави дека би сакал да истакне 

дека дел од реката Серава е под ГУП и се чисти во соработка со Градот Скопје. 

За збор се пријави советничката г-ца Аљбеса Раман и истакна дека паркингот 

наспроти гробиштата Бутел секогаш е загаден и упати апел дека треба да се најде решение 

и да се реши проблемот. Советничката даде предлог да биде поставен знак кој ќе укажува 

забрана за фрлање отпадоци. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање втората точка. 

Советниците со 17 гласови „ЗА“, 1 глас „ПРОТИВ“ и нема „ВОЗДРЖАНИ“ ја усвоија 

втората точка од дневниот ред. 

По третата точка од дневниот ред Предлог-Програма (Ф) - Урбано планирање 
на Општина Бутел за 2026 година, збор му беше даден на претседателот на комисијата 
за урбанизам, комунални дејности, заштита на животната средина и ЛЕР г. Никола 
Божиновски да даде извештај по оваа точка. 
 



Советникот истакна дека комисијата за урбанизам ја разгледа  Предлог-Програмата 
(Ф) Урбано планирање на Општина Бутел за 2026 година  и ја доставува до Советот да ја 
донесе во продолжениот текст. 

 
Збор и беше даден на раководителката на секторот за урбанизам, комунални 

дејности, заштита на животната средина и ЛЕР да даде детално образложениое по точката. 
 
Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска даде детално образложение по Предлог-

Програмата (Ф) Урбано планирање на Општина Бутел за 2026 година.  

Претседателот на Советот г.Никола Божиновски отвори расправа по третата точка 

од дневниот ред. 

За збор се пријави советникот г. Дарко Димовски и побара раководителката да го 

дообразложи финансискиот дел од програмата. Советникот исто така истакна и дека во 

материјалите кои што и биле доставени имало повеќе од десет дупови, кои почетокот и е 

во 2019 година, праша дали имаат рок и кога би се завршиле и дали среддствата кои се 

предвидени за нивна намена се доволни. Постави уште едно прашање, посочи дека за 

уредување на градежно земјиште е предвидена сума од педесет илјади денари, дали се 

тие средства доволни, за колкава квадратура станува збор и за какво уредување се работи. 

Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска му даде детално образложение на 

прашањата на советникот г. Дарко Димовски. 

Исто така во врска со финансискиот дел даде образложение и раководителот на 

секторот на финансиски прашања г. Андреј Димов. 

За збор се пријави советникот г. Арменд Мурсели и изјави дека има барање во однос 

на с. Љуботен, истакна дека има потреба од проширување на урбанистичкиот план на с. 

Љуботен кон градот, согласно со можностите. 

За збор се пријави советникот г. Бехар Реџепи и побара да му биде објаснето во 

врска со урбанистичкиот план за надвор од населените места и урбанистичките планови 

за селата во општина Бутел. 

На пршањата на советниците г. Арменд Мурсели и г. Бехар Реџепи детално 

образложение даде раководителката на секторот за урбанизам, комунални дејности, 

заштита на животната средина и ЛЕР, г-ѓа Ана Младеновска. 

За збор се пријави советникот г. Бехар Реџепи и изјави дека очекувал дека 

поопширно ќе биде образложено и нагласи дека не разбрал добро кое е значењето на 

урбанистичите планови вон населени места. 

Раководителката му посочи на советникот да поднесат барање преку архивата на 

општина Бутел со цел да добијат точни информации. 



За збор се пријави советникот г. Арменд Мурсели и истакна дека с. Љуботен има 

потреба да се прошири кон градот бидејќи има многу жители и смета дека треба урбано да 

се прошири. 

Раководителката му одговори дека како општина може да поднесат барање до 

агенцијата за просторно планирање, но од нив зависи дали ќе биде одобрено проширување 

на планскиот опфат на селата, односно треба да се направи проценка во однос на жители 

и како тој развој би се одвивал. Исто така нагласи и дека постапката воопшто не е 

едноставн. 

За збор се пријави Градоначалникот на општина Бутел г. Дарко Костовски и му се 

обрати на советникот г. Арменд Мурсели, му нагласи дека бара проширување на ГУП и 

истакна дека тоа е опасно за жителите на с. Љуботен, бидејќи ќе треба да се воведе 100 

процентен ред во однос на градбите, исто така и комуналиите ќе пораснат од дваесет евра 

на стодваесет евра, нагласи дека и тоа треба да се земе во предвид. 

За збор се пријави советникот г. Арменд Мурсели и истакна дека тој побарал 

проширување бидејќи селото започнало да се проширува, нагласи дека моментало селото 

има 700 куќи и поради тоа урбаниот дел мора да се прошири кон градот но и во кругот. 

Советникот изјави дека освен проширување на селото треба да се развива и од аспект на 

бизнисот. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање третата точка. 

Советниците со 10 гласови „ЗА“, 7 гласови „ПРОТИВ“ и 1 глас  „ВОЗДРЖАН“ ја 

усвоија третата точка од дневниот ред 

По четвртата точка од дневниот ред Предлог-Програма за работа во областа 
на располагањето со градежно земјиште во сопственост на Република Северна 
Македонија на Подрачјето на Општина Бутел за 2026 година, збор му беше даден на 
претседателот на комисијата за урбанизам, комунални дејности, заштита на животната 
средина и ЛЕР г. Никола Божиновски да даде извештај по оваа точка. 
 

Советникот истакна дека комисијата за урбанизам ја разгледа  Предлог-Програмата 
за работа во областа на располагањето со градежно земјиште во сопственост на Република 
Северна Македонија на Подрачјето на Општина Бутел за 2026 година  и ја доставува до 
Советот да ја донесе во продолжениот текст. 

 
Збор и беше даден на раководителката на секторот за урбанизам, комунални 

дејности, заштита на животната средина и ЛЕР да даде детално образложениое по точката. 
 
Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска даде детално образложение по Предлог-

Програмата за работа во областа на располагањето со градежно земјиште во сопственост 

на Република Северна Македонија на Подрачјето на Општина Бутел за 2026 година. 

Претседателот на Советот г.Никола Божиновски отвори расправа по четвртата 

точка од дневниот ред. 



 
Бидејќи никој  не се пријави за збор Претседателот на Советот г. Никола Божиновски 

ја стави на гласање четвртата точка. 

Советниците со 17 гласови „ЗА“, нема „ПРОТИВ“ и 1 глас  „ВОЗДРЖАН“ ја усвоија 

четвртата точка од дневниот ред. 

По петата точка од дневниот ред Предлог-Програма (Р) - Заштита на животната 
средина и природа на Општина Бутел  за 2026 година, збор му беше даден на 
претседателот на комисијата за урбанизам, комунални дејности, заштита на животната 
средина и ЛЕР г. Никола Божиновски да даде извештај по оваа точка. 

 
Советникот истакна дека комисијата за урбанизам ја разгледа  Предлог-Програмата 

(Р) - Заштита на животната средина и природа на Општина Бутел  за 2026 година  и ја 
доставува до Советот да ја донесе во продолжениот текст. 

 
Збор и беше даден  на преставничката од секторот за урбанизам, комунални 

дејности, заштита на животната средина и ЛЕР, г-ѓа Емилија Ковачевска да даде дедално 
образложение по точката. 

Преставничката од секторот за урбанизам, комунални дејности, заштита на 

животната средина и ЛЕР, г-ѓа Емилија Ковачевска даде детално образложение по 

Предлог-Програмата (Р) - Заштита на животната средина и природа на Општина Бутел  за 

2026 година. 

  Претседателот на Советот г.Никола Божиновски отвори расправа по петата точка 

од дневниот ред. 

За збор се пријави советникот г. Арменд Мурсели и изјави дека би сакал да истакне 

дека во текот на летото од јавното предпријатие комунална хигиена во с. Љуботен четири 

месеци не го го собрале отпадот и поради тоа жителите биле принудени да формираат 

депонија каде што ги фрлале отпадоците, поради тоа упати апел да се интервенира и 

општината со багер да го исчисти тоа место со цел да не биде проширена некоја болест, 

епидемија и слично. Советникот нагласи и дека местото кое било направено депонија било 

планирано да биде рекреативен центар. Апелираше да се исчисти местото и да биде 

направен рекреативен центар како што било планирано. 

За збор се пријави советникот г. Дарко Димовски и изјави дека во програмата не е 

направена анализа за реалната состојба што се случува со животната средина во општина 

Бутел, односно нема податоци за квалитетот на воздухот, особено во зимските месеци, 

нема податоци за бројот на депонии, дали општината ги мапира, колку исчистила во текот 

на годината или колку планира да исчисти. Советникот исто така посочи и во врска со 

чистењето на реката Серава, дали средствата предвидени во буџетот за таа намена се 

доволни и колку пати во годината ќе се чисти.Праша и каква е ситуацијата со кучињата 

скитници и која сума на финансиски средства ја должи општината на Лајка, исто така праша 

и на кој начин се соработува со невладини организации за подобрување на животната 

средина. 



За збор се пријави г. Никола Божиновски и изјави дека службите на општината 

контунирано ја сервисираат потребата од чистење и уредување на речното корито на 

реката Серава, истакна и дека за краток временски период започнува проектот со Градот 

Скопје за чистење на речното корито во делот каде што е под ГУП. Во однос на 

загадувањето истакна дека тоа е многу долг и скап процес кој бара стручна експертиза. 

За збор  се пријави раководителот на секторот за финансии г. Андреј Димов и му 

посочи на советникот г. Дарко Димовски дека не се работи за невладини организации, 

односно дека се работи за Лајка и средствата се наменети за нив поточно за заловување 

на кучиња. 

За збор се пријави советникот г. Џемаиљ Зенделовски и изјави дека и тој би сакал 

да се надоврзе за проблемот со депонијата на влезот во с. Љуботен и побара депонијата 

да биде исчистена и исто така посочи и дека имало и уште една мини депонија која се 

наоѓала на патот од с. Љуботек кон с. Раштак. Советникот нагласи и дека каде што има 

депонии има и кучиња скитници. 

Претседателот на Советот г.Никола Божиновски изјави дека општината ќе се 

ангажира и ќе бидат исчистени депониите. 

За збор се пријави советникот г. Симон Бешлиев и изјави дека има неколку 

прашања. Праша дали ќе има место каде што ќе може да се остава кабаст отпад, дали ќе 

бидат превземени мерки против загадувањето и дали ќе се реши проблемот со собирање 

на отпадот од пред домовите. 

Претседателот на Советот г. Никола Божиновски изјави дека ќе се заложат отпадот 

редовно да биде собиран од пред домовите.  

За збор се пријави преставничката од секторот за урбанизам, комунални дејности, 

заштита на животната средина и ЛЕР, г-ѓа Емилија Ковачевска и му посочи на советникот 

дека општината има одредено место за оставање на кабаст отпад. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање петата точка. 

Советниците со 17 гласови „ЗА“, нема „ПРОТИВ“ и 1 глас  „ВОЗДРЖАН“ ја усвоија 

петата точка од дневниот ред. 

По шестата точка од дневниот ред Предлог-Програма (Г) - Локален економски 
развој на Општина Бутел за 2026 година, збор му беше даден на претседателот на 
комисијата за урбанизам, комунални дејности, заштита на животната средина и ЛЕР г. 
Никола Божиновски да даде извештај по оваа точка. 
 

Советникот истакна дека комисијата за урбанизам ја разгледа  Предлог-Програмата 
(Г) - Локален економски развој на Општина Бутел за 2026 година  и ја доставува до Советот 
да ја донесе во продолжениот текст. 

 
Збор и беше даден на раководителката на секторот за урбанизам, комунални 

дејности, заштита на животната средина и ЛЕР да даде детално образложениое по точката. 



 
Раководителката на секторот за урбанизам, комунални дејности, заштита на 

животната средина и ЛЕР, г-ѓа Ана Младеновска даде детално образложение по Предлог-
Програмата (Г) - Локален економски развој на Општина Бутел за 2026 година. 

 
Претседателот на Советот г.Никола Божиновски отвори расправа по шестата точка 

од дневниот ред. 

За збор се пријави советникот г. Арменд Мурсели и упати апел да се земе во 

предвид да бида асвалтирани атрактивните места како што е башинец, каде што има вили 

и викендици но нема електрична енергија и пат, нагласи дека смета дека треба да има 

услови за развој. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање шестата точка. 

Советниците со 17 гласови „ЗА“, нема „ПРОТИВ“ и 1 глас  „ВОЗДРЖАН“ ја усвоија 

шестата точка од дневниот ред. 

По седмата точка од дневниот ред Предлог-Програма (К) - Култура на Општина 
Бутел за 2026 година, збор и беше даден на претседателката на комисијата за 
општествени дејности г-ѓа Оливера Николовска да даде извештај по оваа точка. 

 
Советничката истакна дека комисијата ја разгледа Предлог-Програмата (К) - 

Култура на Општина Бутел за 2026 година и ја доставува до Советот да ја донесе во 
продолжениот текст. 

 
Збор и беше даден  на преставничката од Одделението за јавни дејности и месна 

самоуправа г-ѓа Валентина Зенговска Стефановска да даде детално образложение по 

точката. 

Преставничката од Одделението за јавни дејности и месна самоуправа г-ѓа 

Валентина Зенговска Стефановска даде детално образложение по Предлог-Програмата 

(К) - Култура на Општина Бутел за 2026 година. 

Претседателот на Советот г.Никола Божиновски отвори расправа по седмата точка 

од дневниот ред. 

За збор се пријави советникот г. Љинкест Љумани и изјави дека има забелешка во 

врска со програмата за култура и предложи 22 ноември денот кога се пролавува албанската 

азбука да биде додаден како настан во програмата, бидејќи е многу важен ден за 

образованието на албански јазик. 

За збор се пријави Градоначалникот на општина Бутел г. Дарко Костовски и изјави 

дека би сакал да сподели информација дека секоја година во училиштата каде што има 

албански паралелки се прославува 22 ноември денот на албанската азбука и нагласи дека 

не е никаков проблем да биде ставено и во програмот и да се направи општински настан. 



За збор се пријави советникот г. Љинкест Љумани и изјави дека не ја разбира 

причината и проблемот поради која не би бил и формално, односно писмено напишан, 

денот на албанската азбука во програмата. 

За збор се пријави Градоначалникот на општина Бутел г. Дарко Костовски и му се 

обрати на советникот г. Љинкест Љумани, му појасни дека не го разбрал добро и дека тој 

ја подржал неговата идеја да биде ставен денот на албанската азбука во програмата. 

За збор се пријави советничката г-ца Аљбеса Раман и изјави дека го подржува 

колегата Љинкест за идејата и предложи да се додаде уште еден ден за одбележување во 

програмата, односно денот на бошњаците бидејќи во општина Бутел живеат и бошњаци. 

За збор се пријави  Градоначалникот на општина Бутел г. Дарко Костовски и изјави 

дека би било добро да се вметнат во програмата за култура сите значајни денови на сите 

етнички заедници кои живеат во општина Бутел. 

За збор се пријави советничката г-ѓа Весна Додевска и изјави дека во општина Бутел 

имаат еднакви можности сите националности и нагласи дека би било убаво да се 

одбележат важните денови на сите етнички заедници и со самото тоа да се запознаат. 

За збор се пријави се пријави Градоначалникот на општина Бутел г. Дарко Костовски 

и изјави дека секоја година учествува на настанот по повод денот на албанската азбука и 

истакна дека и во иднина би присуствувал на секоја манифистација која би се организирала 

за било која етничка заедница. 

За збор се пријави советничката г-ѓа Оливера Николовска и изјави дека и на 

комисијата му посочила на советникиот г. Љинкест Љумани да поднесе барање и дека не 

би било никако проблем да се вметне денот на албнската азбука во програмата. 

За збор се пријави советникот г. Дарко Димовски и изјави дека би сакал да праша во 

врска со настанот културно лето, односно дали има програма и кои настани ќе се одвиват 

во културното лето. Советникот исто така праша во врска со финансиите наведени во 

програмата поточно договорни услуги, кои изнесуваат два милиона и шестотини илјади 

денари од кои еден милион и деветстотини илјади денари се за новогодишно украсување, 

побара да му се објасни да толку чини украсувањето пред општинската зграда и дали ќе се 

украсува и на други делови. Праша и за финансиските средства во делот за резентација, 

побара објаснување за каков вид на расходи на репрезентација станува збор и за 

трансверите за невладини организации, праша на кој начин ќе се одвива соработката. 

За збор се пријави раководителот на секторот за финансиски прашања г. Андреј 

Димов и даде детално образложение на прашањата на советникот г. Дарко Димовски за 

финансискиот дел. 

За збор се пријави  Градоначалникот на општина Бутел г. Дарко Костовски и изјави 

дека секогаш кога има културно лето се гледа да се организира со донации од општествено 

одговорни компании, бидејќи општината не е доволно моќна да го поднесе тој товар. 



За збор се пријави советникот г. Симон Бешлиев и изјави дека би сакал да постави 

прашање во врска со стипендиите за млади таленти, праша дали ќе има јавен повик или 

на одредени манифестации ќе има прво, второ и трето место и дали нагерадувањето ќе 

биде еднократно. 

На прашањето на советникот г. Симон Бешлиев одговори преставничката од 

Одделението за јавни дејности и месна самоуправа г-ѓа Валентина Зенговска 

Стефановска. Одговори дека нема јавен повик, посочи дека училиштата имаат свои 

правилници според кои се јавно објавени и исто така се објавува конкурс на кој учениците 

можат да конкурираат. Одговори и дека се работи за едно кратна финансиска награда. 

За збор се пријави  Градоначалникот на општина Бутел г. Дарко Костовски и изјави 

утврдиле дека подобро и потранспарентно ќе го сработат тоа училиштата отколку 

општината да објавува јавен повик. Исто така нагласи дека наградите можеби се скромни 

но сепак многу и значат на учениците. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање седмата точка. 

Советниците со 17 гласови „ЗА“, нема „ПРОТИВ“ и 1 глас  „ВОЗДРЖАН“ ја усвоија 

седмата точка од дневниот ред. 

По осмата точка од дневниот ред Предлог-Програма (Л) - За спорт и рекреација 
на Општина Бутел за 2026 година, збор му беше даден на претседателот на комисијата 
за спорт г. Никола Димитриески да даде извештај по оваа точка. 

 
Советникот истакна дека комисијата за спорт ја разгледа  Предлог-Програмата (Л) - 

За спорт и рекреација на Општина Бутел за 2026 година  и ја доставува до Советот да ја 

донесе во продолжениот текст. 

Збор и беше даден  на преставничката од Одделението за јавни дејности и месна 

самоуправа г-ѓа Валентина Зенговска Стефановска да даде детално образложение по 

точката. 

Преставничката од Одделението за јавни дејности и месна самоуправа г-ѓа 

Валентина Зенговска Стефановска даде детално образложение по Предлог-Програмата 

(Л) - За спорт и рекреација на Општина Бутел за 2026 година. 

  Претседателот на Советот г.Никола Божиновски отвори расправа по осмата точка 

од дневниот ред. 

За збор се пријави советникот г. Симон Бешлиев и праша кои спортски клубови се 

опфатени во програмата за трансфер на финансиски средства и исто така праша дали во 

општина Бутел има регистар на спортски клубови кои се со постојано седиште во општина 

Бутел. 

На прашањето на советникот г. Симон Бешлиев одговори Градоначалникот на 

општина Бутел г. Дарко Костовски му посочи дека секоја година има јавен повик на кој 

клубовите можат да се пријават и на истиот може да се пријават само клубови со седиште 



во општина Бутел, исто така истакна дека има и комисија која според приложените 

програми од страна на спортските клубови носи заклучок кој спортски клуб колку средства 

ќе добие. 

За збор се пријави советникот г. Арменд Мурсели и изјави дека и на минатата 

седница напоменал и ќе повтори пак, нагласи дека ООУ„Лиман Каба“ и ООУ„Визбегово“ 

немаат спортска сала и децата немаат каде да го оддржат часот по физичко образование. 

Советникот упати апел да се најде решение со цел да се реши проблемот, бидејќи 

потребата е голема. Исто така упати апел општината да помогне да се изгради стадионот 

во с. Љуботен. 

За збор се пријави  Градоначалникот на општина Бутел г. Дарко Костовски и изјави 

дека би сакал да истакне дека поради проблем со земјиштето до ООУ„Лиман Каба“ не е 

направена спортската сала. Во врска со стадионот во с. Љуботен Градоначалникот истакна 

дека е многу сериозна и скапа инвестиција за сиромашна општина како општина Бутел.  

За збор се пријави советникот г. Арменд Мурсели и му се обрати на 

Градоначалникот, му посочи дека и тој како советник гласал за изградба на центарот за 

рекреација во с. Љуботен. 

За збор се пријави советникот г. Џемаиљ Зенделовски праша во врска со 

натпреварот за борење кој е предвиден да биде во септември 2026 година. Изјави дека би 

сакал да добие информација дали натпреварот целосно се организира од општината или 

само општината го поддржува, на кој начин и со кои средства се подржува.   

За збор се пријави  Градоначалникот на општина Бутел г. Дарко Костовски и изјави 

дека ќе општина Бутел ќе распишен јавен повик, на кој ќе можат да се пријават кандидатите. 

За збор се пријави советникот г. Џемаиљ Зенделовски и изјави дека би сакал да 

знае колку конкретно е поддржката од општина Бутел за оваа организација, бидејќи се 

работи за исклучително скап спорт. 

За збор се пријави  Градоначалникот на општина Бутел г. Дарко Костовски и изјави 

дека не се сеќава колку точно предходно има помогнато општината, но истакна дека е 

сигурен дека помогнала повеќе одколку што било потребно. Градоначалникот му посочи на 

советникот да не се грижи за финансискиот дел, дека општината ќе се погрижи да биде 

убаво и квалитетно организирано. 

За збор се пријави советникот г. Џемаиљ Зенделовски и изјави дека 

Градоначалникот лично има ветено дека ќе го помага овој настан и нагласи дека се надева 

и во иднина ќе има подршка од општината за овој настан и спортот. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање осмата точка. 

Советниците со 17 гласови „ЗА“, нема „ПРОТИВ“ и 1 глас  „ВОЗДРЖАН“ ја усвоија 

сосмата точка од дневниот ред. 

 



По деветата точка од дневниот ред Предлог-Програма за активности на 
Општина Бутел во областа на еднаквите можности за 2026 година, збор и беше даден 
на претседателката на комисијата за енакви можности помеѓу мажите и жените г-ца 
Аљбеса Раман да даде извештај по оваа точка. 

 
Советничката истакна дека комисијата ја разгледа Предлог-Програмата за 

активности на Општина Бутел во областа на еднаквите можности за 2026 година и ја 
доставува до Советот да ја донесе во продолжениот текст. 

 
Збор и беше даден  на преставничката од Одделението за јавни дејности и месна 

самоуправа г-ѓа Валентина Зенговска Стефановска да даде детално образложение по 

точката. 

Преставничката од Одделението за јавни дејности и месна самоуправа г-ѓа 

Валентина Зенговска Стефановска даде детално образложение по Предлог-Програмата за 

активности на Општина Бутел во областа на еднаквите можности за 2026. 

  Претседателот на Советот г.Никола Божиновски отвори расправа по деветата 

точка од дневниот ред. 

За збор се пријави советничката г-ца Аљбеса Раман и истакна дека во програмата 

нема предвидено финансиски средства. Советничката истакна дека е потребна подршка 

од општината и ќе бидат потребни финансиски средства со цел да се  огрганизира некаков 

вид на активности. 

Претседателот на Советот г.Никола Божиновски и посочи на советничката дека што 

и да е потребно општината ќе биде тука за поддршка. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање деветата точка. 

Советниците со 18 гласови „ЗА“, нема „ПРОТИВ“ и нема  „ВОЗДРЖАНИ“ ја усвоија 

деветата точка од дневниот ред. 

 По десетата точка од дневниот ред Предлог-Буџет на Општина Бутел за 2026 
година, збор и беше даден на претседателката на комисијата за финансирање г-ѓа 
Оливера Николовска да даде извештај по оваа точка. 
 

Советничката истакна дека комисијата го разгледа и прифати Предлог-Буџетот на 
Општина Бутел за 2026 година и го доставува до Советот да го донесе во продолжениот 
текст. 

 
Збор му беше даден на Раководителот на секторот за финансиски пршања г. Андреј 

Димов да даде детално образложение по точката. 
 
Раководителот на секторот за финансиски пршања г. Андреј Димов даде детално 

образложение по Предлог-Буџетот на Општина Бутел за 2026 година. 

  Претседателот на Советот г.Никола Божиновски отвори расправа по десетата 

точка од дневниот ред. 



За збор се пријави советникот г. Љинкест Љумани и праша поради која причина не 

се предвидени во буџетот  нивните барања, односно истакна дека имале барање да биде 

отворена една паралелка со целодневна настава во ООУ„Панајот Гиновски“ и другото 

барање му се однесуваше за реконструкција на улици во Бутел 2, поточно за улиците кои 

барале реконструкција не се предвидени во буџетот. Исто така и праша на кој начин 

процентуално се распределуваат средства за реконструкција на улици. 

За збор се пријави  Градоначалникот на општина Бутел г. Дарко Костовски и изјави 

дека во Бутел 2 се гради нова градинка со инвестиција од два милиони евра, во населеното 

место Скопје Север во следниот период ќе се реализира 90% проценти од инвестиција во 

висина од еден милион евра. Исто така истакна и дека во програмата се предвидени улици 

и од населените места Бутел 2, Скопје Север, Визбегово и с. Љуботен и нагласи дека во 

сите наслени места во општина Бутел подеднакво се работи. 

За збор се пријави раководителот на секторот на финансиски прашања г. Андреј 

Димов и му даде детално образложение на советникот г. Љинкест Љумани во однос на 

финансискиот дел. 

За збор се пријави советникот г. Љинкест Љумани и изјави дека и на предходните 

седници инсистирал да биде реконструирана улицата Мара Междуречка дека одреден дел 

од олицата е без асфалт поточно со кал и другатра работа за која настојувал е да биде 

отворена паралелка на албански јазик со целодневна настава. 

За збор се пријави советничката г-ѓа Оливера и му се обрати на советникот г. 

Љинкест Љумани, му посочи дека е вработена во ООУ „Панајот Гиновски“ и со сигуенот 

може да потврди дека пред 10 години била одбрена целодневна настава на албански јазик 

и бил вработен наставник за одвивање на целодневната настава но немало 

заинтересираност од страна на родителите и поради тоа била прекината. 

За збор се пријави советникот г. Љинкест Љумани и изјави дека од страна на 

родителите четири години наназад биле поднесувани барања за целодневна настава но 

не добиле никаков одговор и истакна дека тој лично бил потписник на барањето. 

За збор се пријави советникот г. Дарко Димовски и изјави дека би сакал да постави 

неколку прашања.  Праша во врска со приходите во ставката каде што се зголемува 

данокот за физички и правни лица, односно дека и за двете категории се зголемува  за плус 

два ипол милиони денари во однос на предходниот буџет и осумсто илјади денари за 

данокот за наслетство, побара објаснување на што се оденсува ова зголемување и која е 

причината. Второто прашање му беше во однос на привремените вработувања, праша која 

е точната бројка на привремено вработени лица во општината. Советникот нагласи и дека 

има поднесено три амадмани, првиот амадман се однесува за набавка на прочистувачи на 

воздух за градинката „11 Октомври“ и основните училишта во општина Бутел, вториот 

амадман е набавка на мобилна станица за мерење на квалитетот на воздухот на воздухот 

и третиот амадман се однесува за еднократна парична помош за новороденчиња во износ 

од десер илјади денари. Советникот во склоп со амадманите даде и предлог според него 

од кои ставки од буџетот треба да се одземат средства за да може да се обезбеди тоа што 

тој го има како барање. 



За збор се пријави Шефот на кабинетот на Градоначалникот г. Горјан Донев и изјави 

дека тој ќе му одговори на советникот Дарко на поднесените амандмани. Во однос на 

првиот амандамн за прочистувачи на воздухот истакна дека сите клонови се веќе 

одбезбедени со прочистувачи а што се однесува на училиштата, посочи дека општината го 

започнала процесот за набавка заедно со општествено одговорни компании, појасни дека 

во некои училишта има и во нареднит период ќе продолжи процесот. Во однос на 

амандманот за финансиска помош за новороденчиња се изјасни дека средствта веќе се 

предвидени во буџетот и ќе бидат доделени едно кратно по пет илјади денари на секое 

новороденче во општина Бутел. И за последниот амандман за мерната станица на 

воздухот образложи дека Град Скопје во соработка со општина Бутел и Министерството за 

животна средина преку Град Скопје ќе набвават мерни станици кои ќе бидат поставени на 

повеќе позиции. 

За збор се пријави раководителот на секторот на финансиски прашања г. Андреј 

Димов и изјави дека сите три амандмани на советникот Дарко се за поздравување и се 

потребни. Раководителот му даде детално и соодветно образложение на советникот во 

врска со финансискиот дел. 

За збор се пријави советничката г-ѓа Сенијат Нухи и изјави дека би сакала да праша 

во врска со финансиската помош за новороденчиња дали мерката важи за секое рдено 

дете. 

На советничката и одговори Градоначалникот, односно и посочи дека мерката е за 

секое новороденче во општина Бутел. Исто така во врска со амандманите на советникот 

Дарко изјави дека не станува збор за неприфаќање, односно за рационално гледање на 

можностите.  

Бидејќи никој друг не се пријави за дискусија во врска со амадманите, претседателот 

на Советот г. Никола Божиновски ги стави на гласање истите. 

Сите три амадмани предложени од страна на советникот г. Дарко Димовски не беа 

изгласани, односно со 2 гласа „ЗА“, 16 гласа „ПРОТИВ“ и нема „БВОЗДРЖАНИ“. 

За збор се пријави советникот г. Бехар Реџепи и изјави дека би сакал да потврди и 

тој како и колегата Љинкест во врска во ООУ„Панајот Гиновски“ дека е точно тоа дека било 

барано од страна на родителите да има паралелка со целодневна настава на албански 

јазик, но нагласи дека не добиле одговор од страна на општината. Исто така истакна дека 

имале барање училиштето да има заменик Директор албанец, но и на тоа барање не и 

било одговорено. 

Претседателот на Советот г. Никола Божиновски му посочи на советникот г. Бехар 

Реџепи дека барањата ќе бидат повторно разгледани и според документацијата ќе се 

одлучи како ќе се постапи понатака. 

За збор се пријави советничката г-ѓа Јулијана Спировска и изјави дека би сакала да 

ги поздрави сите напори кои се прават со владата и со обезбедување на донации за да се 

постигне добар буџет и со самото тоа да се исполнат сите предвидени програми. 



За збор се пријави советничката г-ца Аљбеса Раман и изјави дека во буџетот има 

предвидено средства за службени телефони, но никој од советниците нема службен 

телефон, истакна дека би сакала да и се објасни за што се наменети овие средства. 

Претседателот на Советот г. Никола Божиновски и се обрати на советничката г-ца 

Аљбеса Раман и и посочи дека тој бил член и во предходниот состав на Совет и 

советниците се откажале од службени телефони, односно се изјасниле дека не и се 

потребни. 

За збор се пријави советникот г. Арменд Мурсели и изјави дека неговите барања не 

биле земени во предвид во овој буџет, исто така истакна дека и смета дека средствата не 

се рамномерно распределени и поради таа причина ќе гласа против. 

За збор се пријави Градоначалникот на општина Бутел г. Дарко Костовски и му се 

обрати на советникот г. Арменд Мурсели дека депонијата во с. Љуботен ќе биде исчистена 

за краток период со механизација од општината. Исто така му посочи на советникот дека 

со самото тоа што тој ќе гласа против буџетот, ќе гласа против сите проекти кои се носат и 

се предвидени во буџетот. 

За збор се пријави советникот г. Арменд Мурсели повторно нагласи дека причините 

поради кои нема да гласа за буџетот е неправилната распределба на средства и не ги 

опфаќа рамноправно сите населени места. Советникот нагласи дека не би сакал да биде 

погрешно сватен и не сака да направи поделба, но неговите барања се негово право но 

исто така се и се  барања на граѓаните од кои тие се избрани, истакна дека Советниците 

се гласот на граѓаните. 

Бидејќи никој друг не се пријави за збор Претседателот на Советот г. Никола 

Божиновски ја стави на гласање десетата точка. 

Советниците со 11 гласови „ЗА“, 7 гласа  „ПРОТИВ“ и нема  „ВОЗДРЖАН“ ја усвоија 

десетата точка од дневниот ред. 

 Преминуваме на единаесетата точка од дневниот ред Предлог-Одлука за 
извршување на Буџетот на Општина Бутел за 2026 година, збор и беше даден на 
претседателката на комисијата за финансирање г-ѓа Оливера Николовска да даде извештај 
по оваа точка. 
 

Советничката истакна дека комисијата ја разгледа и прифати Предлог-Одлуката за 
извршување на Буџетот на Општина Бутел за 2026 година и ја доставува до Советот да ја 
донесе во продолжениот текст. 

 
Збор му беше даден на Раководителот на секторот за финансиски пршања г. Андреј 

Димов да даде детално образложение по точката. 
 
Раководителот на секторот за финансиски пршања г. Андреј Димов даде детално 

образложение по Предлог-Одлуката за извршување на Буџетот на Општина Бутел за 2026 

година. 



  Претседателот на Советот г.Никола Божиновски отвори расправа по единаесетата 

точка од дневниот ред. 

Бидејќи никој  не се пријави за збор Претседателот на Советот г. Никола Божиновски 

ја стави на гласање единаесетата точка. 

Советниците со 11 гласови „ЗА“, нема  „ПРОТИВ“ и 7 гласа  „ВОЗДРЖАНИ“  ја 

усвоија единаесетата точка од дневниот ред. 

 Преминуваме на дванаесетата точка од дневниот ред Предлог-Одлука за 
утврдување на вредноста на бодот на платите на административните службеници за 
2026 година, збор и беше даден на претседателката на комисијата за финансирање г-ѓа 
Оливера Николовска да даде извештај по оваа точка. 
 

Советничката истакна дека комисијата ја разгледа и прифати Предлог-Одлуката за 
утврдување на вредноста на бодот на платите на административните службеници за 2026 
година и ја доставува до Советот да ја донесе во продолжениот текст. 

 
Збор му беше даден на Раководителот на секторот за финансиски пршања г. Андреј 

Димов да даде детално образложение по точката. 
 
Раководителот на секторот за финансиски пршања г. Андреј Димов даде детално 

образложение по Предлог-Одлуката за утврдување на вредноста на бодот на платите на 

административните службеници за 2026 година. 

  Претседателот на Советот г.Никола Божиновски отвори расправа по дванаесетата 

точка од дневниот ред. 

Бидејќи никој  не се пријави за збор Претседателот на Советот г. Никола Божиновски 

ја стави на гласање дванаесетата точка. 

Советниците со 14 гласови „ЗА“, нема  „ПРОТИВ“ и 4 гласа  „ВОЗДРЖАНИ“  ја 

усвоија дванаесетата точка од дневниот ред. 

Преминуваме на тринаесетата точка од дневниот ред Предлог-Одлука за утврдување 
на вредноста на бодот за пресметување на платите на давателите на јавни услуги и 
на директорот на ЈОУДГ„11 Октомври“, во Општина Бутел за 2026 година, , збор и 
беше даден на претседателката на комисијата за финансирање г-ѓа Оливера Николовска 
да даде извештај по оваа точка. 
 

Советничката истакна дека комисијата ја разгледа и прифати Предлог-Одлуката за 
утврдување на вредноста на бодот за пресметување на платите на давателите на јавни 
услуги и на директорот на ЈОУДГ„11 Октомври“, во Општина Бутел за 2026 година и ја 
доставува до Советот да ја донесе во продолжениот текст. 

 
Збор му беше даден на Раководителот на секторот за финансиски пршања г. Андреј 

Димов да даде детално образложение по точката. 
 
Раководителот на секторот за финансиски пршања г. Андреј Димов даде детално 

образложение по Предлог-Одлуката за утврдување на вредноста на бодот за 



пресметување на платите на давателите на јавни услуги и на директорот на ЈОУДГ„11 

Октомври“, во Општина Бутел за 2026 година. 

  Претседателот на Советот г.Никола Божиновски отвори расправа по тринаесетата 

точка од дневниот ред. 

Бидејќи никој  не се пријави за збор Претседателот на Советот г. Никола Божиновски 

ја стави на гласање тринаесетата точка. 

Советниците со 13 гласови „ЗА“, нема  „ПРОТИВ“ и 5 гласа  „ВОЗДРЖАНИ“  ја 

усвоија тринаесетата точка од дневниот ред. 

По четиринаесетата точка од дневниот ред Предлог - Инвестициона Програма за 
јавно осветлување на Општина Бутел и работа на „ЈКП Бутел“  за 2026 година, збор и 
беше даден на претседателката на комисијата за финансирање г-ѓа Оливера Николовска 
да даде извештај по оваа точка. 
 

Советничката истакна дека комисијата ја разгледа и прифати Предлог - 
Инвестиционата Програма за јавно осветлување на Општина Бутел и работа на „ЈКП 
Бутел“  за 2026 година и ја доставува до Советот да ја донесе во продолжениот текст. 

 
 Збор му беше даден на ВД Директорот на „ЈКП Бутел“ г. Тони Мартиновски да даде 

детално образложение по точката. 
 
ВД Директорот на „ЈКП Бутел“ г. Тони Мартиновски даде детално образложение по 

Предлог - Инвестиционата Програма за јавно осветлување на Општина Бутел и работа на 
„ЈКП Бутел“  за 2026 година. 

 
Претседателот на Советот г.Никола Божиновски отвори расправа по 

четиринаесетата точка од дневниот ред. 

За збор се пријави советникот г. Арменд Мурсели и му постави прашање на ВД 

Директорот на „ЈКП Бутел“ г. Тони Мартиновски, го праша дали воошто има излезено на 

терен и дали видел во која состојба се наоѓа јавното осветлување во с. Визбегово, с. 

Љуботен и во Скопје Север, нагласи дека десет сијалици не работат, една работи.  

На прашањето на советникот одговори г. Тони Мартиновски и му посочи на 

советникот што се однесува на с. Визбегово, нагласи дека се соочуваат со проблем со дел 

од мрежата, односно чекаат реакција од ЕВН бидејќи предпријатието нема пристап, што се 

однесува на другите населени места нагласи дека се реагира на време и по поднесени 

пријави, службите одговорно ја вршат работата. 

За збор се пријави советникот г. Арменд Мурсели и му предложи на г. Тони по 

завршување на седницата да одат на терен и да видат колку од уличното осветлување 

работи. Советникот упати апел почесто да се излегува на терен и да се контролира 

осветлувањето со цел да бидат надминати проблемите. 

Г. Тони Мартиновски му одговори на советникот г. Армен Мурсели дека не е никаков 

проблем да прошетаат по с. Љуботен, ако е потребно и задно со советникот, со цел да ги 

лоцираат проблемите. 



За збор се пријави советничката г-ца Аљбеса Раман и изјави дека би сакала да 

сподели дека има жалби од граѓаните од улицата ХО ШИ МИН, односно дека не работат 

сите сијалици. И побара функционален број на кој ќе можат граѓаните да се јават и да 

пријават. 

Г. Тони Мартиновски и одговори на советничката дека можно е инцидентно една до 

две сијалици да не работат, но истакна дека секогаш се реагира навремено. Што се 

однесува до телефонскиот број сподели дека за кратко време ќе има нов телефонски број 

кој ќе биде во функција. 

За збор се пријави Шефот на кабинетот г. Горјан Донев и ги упати советниците дека 

дефект можат да пријават во архивата на општина Бутел  а исто така на официјалната веб 

страна на алатката пријави проблем. 

Бидејќи никој  друг не се пријави за збор Претседателот на Советот г. Никола 

Божиновски ја стави на гласање четиринаесетата точка. 

Советниците со 18 гласови „ЗА“, нема  „ПРОТИВ“ и нема  „ВОЗДРЖАНИ“  ја усвоија 

четиринаесетата точка од дневниот ред. 

 

Бидејќи дневниот ред се исцрпи Претседателот н Советот констатираше дека петата 
седница на Советот на општина Бутел е завршена. 

 
 

 
 
 
 

                                                                                           ПРЕТСЕДАТЕЛ 
                                                                            НА СОВЕТ НА ОПШТИНА БУТЕЛ 
                                                                                         Никола Божиновски 

 

 

 

 

 

 

 


